
ПРЕДГОВОР 

 

 Опфатената материја во книгата Средства за транспорт во 

претоварните процеси е изучувана од студентите на Отсекот за 

сообраќај и транспорт и има подолга традиција на Техничкиот факултет 

во Битола, при што првично со предметот Механизација на претовар а 

потоа со предметот Претоварни процеси. Предметот го предавале 

неколку професори, кои оставиле зад себе непубликувана и публикувана 

литература. Забележителни се трите  публукувани книги на професорот 

Сотир Пановски, од кои две книги се учебници. Подолг период тие 

книги беа основна литература за студентите. Професорката Елизабета 

Христовска, која беше професор по овој предмет извесно време, 

подготви нов учебник по предметот, поради обемноста на досега 

користените а и поради потребата од негово модернизирање. Во 

подготовката на учебникот ги користеше советите на проф. Пановски а и 

на колегата Соврески кој бил професор по предмет со слична 

проблематика. Од ваквата нивна заедничка соработка резултат е оваа 

нова книга со наслов Средства за транспорт во претоварните процеси.   

 Книгата Средства за транспорт во претоварните процеси  е 

предвидена како основен учебник по предметот Средства за транспорт, 

кој студентите од Отсекот за сообраќај и транспорт според новата 

студиска програма, го бираат како изборен наставен предмет во осми 

семестар од Универзитетската листа на изборни предмети обезбедени од 

единицата. 

  Како автори сметаме дека секое ново издание од оваа област е 

добредојдено, поради фактот што во нашата земја има многу малку 

публикувана литература од оваа  проблематика.  

Во учебникот се обработени три поглавја, при што првото 

поглавје е воведно и опишани се основните термини поврзани со 

претоварните процеси. Второто поглавје ги обработува средствата со 

континуирано дејство на работа (транспортерите) кои се користат во 

претоварните процеси, кои се од интерес за сообраќајните инженери. 

Третото поглавје е посветено за транспортните средства со циклична 

работа, каде се презентирани најчесто користените вакви средства во 

претоварните процеси.  

Авторите се надеваат дека издавањето на оваа книга ќе биде од 

голема корист за студентите кои го изучуваат овој предмет, но и за 

дипломираните инженери кои ја работат оваа проблематика.  



 

 

 Книгата ја рецензираа ред. проф. д-р Севде Ставрева, професор 

од Техничкиот факултет во Битола и ред. проф. д-р Вангелица 

Јовановска од  Факултетот за биотехнички науки.  На рецензентите, во 

оваа пригода им изразуваме благодарност за корисните забелешки и 

сугестии изнесени при рецензирањето, а кои допринесоа за зголемување 

на квалитетот на овој учебник. 

 На сите понатамошни корисници на  оваа книга кои ќе ни 

достават добронамерни забелешки, однапред им се заблагодаруваме. На 

тој начин заедно ќе придонесеме за подобрување на нејзиниот квалитет 

во нејзиното следно издание. 

 

 Битола, 2024           Авторите 

